Хадижатил т1угьдул т1егьан рихьула,
Т1абиг1аталдехун къецги лъазабун,
Къалъ-къалъун горда т1ад гвангъун рихьула,
Инарилан ч1араб хасел хисизе.

Хинаб рокъоб жаниб ихги щвезабун
Хадижат ятила бакараб печгун,
Пулеб-ч1валеб гьорол х1исабалги тун,
Х1ухьлачунеб кванил т1аг1ам босулей. 

Т1угьдулги т1егьала , херги баккила,
Биччанте хут1араб хаселалъ кьезе,
Рек1еде биччаге г1азул гъат ккезе,
Хут1араб кинабго "т1охде балеб ц1ад".







